Nafarroako Parlamentuko Mahaiak, 2013ko irailaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Víctor Rubio Martínez jaunak aurkeztutako galdera, jakitekoa ea zer iturritan oinarritzen diren gas ez-konbentzionaleko erreserbak direla-eta Nafarroako Gobernuko lehendakariak egindako adierazpenak.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2013ko irailaren 30ean

Lehendakaria: Alberto Catalán Higueras

GALDERAREN TESTUA

Bildu Nafarroa parlamentu-taldeko foru parlamentari Víctor Rubio Martínezek, Legebiltzarreko Erregelamenduan xedatuaren babesean, ondoko galdera egin du, Nafarroako Gobernuko lehendakari Yolanda Barcina Angulo andreak Osoko Bilkuran ahoz erantzun dezan:

Berri-agentzia batek 2013ko irailaren 24an jasotako adierazpenetan, Barcina andreak adierazi zuen 50.000 milioi metro kubiko gas ez-konbentzionaleko erreserbak daudela Nafarroan, zenbait kalkuluren arabera. Hori dela-eta, parlamentari honek hau jakin nahi du: 

– Zer iturritan oinarritzen dira baieztapen horiek? Nafarroako Gobernuak datu horiek egiaztatu al ditu?

Iruñean, 2013ko irailaren 25ean

Foru parlamentaria: Víctor Rubio Martínez

